Тақырыбы: «Арайлы Алтын күз»
Құрметті ұстаздар, қонақтар, ата-аналар, балалар! Мектепалды даярлық сыныбының күз мерекесіне арналған ертеңгілігімізге қош келдіңіздер! «Алтын күз» мерекесі құтты болсын! Ел байлығын арттырған берекелі де, мерекелі де күз мезгілі келді. Сары алтындай сары күз себетке толы жемісін, қамбаға толы егінін сыйлады. Олай болса Алтын күз мерекесіне арналған «Арайлы Алтын күз» атты ертеңгілігімізді бастайық. /музыка/
Мектеп басшысының біздің кішкентай бүлдіршіндерімізге арнап айтатын жылы лебізін тынсайық
/музыка/

Қош келдіңіздер, балалар! 

Алтын күз мерекесі

Бірге: Құтты болсын!
Раяна:

Жапқандай жапырағы сіздерді,

Қуантып байлығымен ізгі елді.

Бір тойдырып қайту үшін елімді,

Сабырлы, сары алтын күз келді.

Нұрайым:

Алтын, алтын сары алтын,

Алтын күзде нұр жатыр

Қойны тола дәмді нан,

Тәттісі көп не түрлі.

Мансур:

Қандай өзі береген,

Алмасын - ай алмасын.

Жемісі көп не деген,

Жеп тауыса алмайсың.

Есен:

Өрік шие, балы бар,

Қауын, қарбыз көбейді.

Жегің келсе бәрін ал,

Неге аласың демейді.

Аман:

Жемісі мол теретін,

Күз дос екен бізбенен.

Бәрін тауып беретін,

Жомарт екен күз деген.
Айлин:

Алтын сары қызыл көк,

Алуан - алуан жапырақ.

Күзгі бақта күлімдеп,

Көз тартады атырап.

Ән:

«Алтын күз» әні орындалады.
Мұғалім: Балалар, күз мезгілі келіп жетті.

- Күз мезгіліне қандай айлар жатады?

- Күзде қандай құбылыстар болады?

- Ауа райы қалай өзгереді?
/Балалардың жауабы/

Ия балалар, күзде жапырақтар сарғайып түсе бастайды. Айнала түрлі түсті кілем жайғандай. Енді жапырақтар туралы тақпақ айтайықшы.

Раяна:
Күн шуаққа маужырап,

Жатыр еді атырап.

Ағаштардан жамырап,

Ұшты кенет жапырақ.

Нұрайым:
Ой, алақай тамаша!
Шашу шашты жапырақ.

Бақтың іші алаша,

Аунар ма еді жатып ап.

Мұғалім: Балалар қараңдаршы менің қолымда алуан түсті жапырақтар. Қандай керемет! Енді біз осы жапырақтармен ойын ойнайық. Мен жапырақтарды шашып жіберемін, ал сендер оны жинайсыңдар. Кімде кім мол жапырақ жинаса сол жеңіске жетеді.

Ойын: «Кім тез жинайды?» деп аталады.

Осы кезде ішке «Алтын күз» келеді. «Алтын күз» сары ала көйлек, қолында себетке салған жемістер. 

Алтын күз: Сәлеметсіңдер ме, балалар!

Міне мен бүгін орталарыңа өзімнің байлығым - жемістерімді ала келдім. Жаз бойы күтіп баптап, күздің келуін асыға күттіңдер. Жемістерімді қабыл алыңдар. 

Мұғалім: Рахмет саған, Алтын күз! Міне, күз түсті күн қысқарып, түн ұзарды. Күн суытып, құстар жылы жаққа ұшып кетіп бара жатыр. Жапырақтар жер бетін басып жатыр. Енді біздің бүлдіршіндеріміздің өнерлерін тамашалайық.

«Алтын жапырақ» биі.

Мұғалім: Алтын күз өзіңмен бірге жемістеріңді алып келгенің қандай жақсы болған.

Алтын күз: Мына себеттегі жемістерді әдейі алып келдім. дәм татыңдар.

Мұғалім: Балалар бізге Алтын күз өз жемістерін ала келіпті, қазір ойын ойнайық 
(алдын ала дайындап, турап қойған жемістер)
Міне, мына жемістерді дәміне қарай ажыратамыз. Ол үшін екі бала ортаға шығады. Мен көздеріңді байлап содан кейн ауыздарыңа жемісті саламын, сендер қандай жеміс жегендеріңді айтуларың керек.

Ойын. Дәміне қарай ажырат.
Алтын күз: Балалар менің жемісімді дәніне қарай жақсы ажыраттыңдар.

Әнді айтып, биді де биледіңдер. Енді мен сендерге жұмбақ жасырайын, шешуін табыңдар, тапқырлықтарыңды тексерейін.

Жұмбақтар

1. Ағайынды бәрі

Шықса жасыл, түссе сары.

( Жапырақ)

2. Өсіп тұрған бұл не?

Жаз болса жайнап,

Саясына ән салып,

Құстар жүрген сайрап.

(ағаш)

3. Тәтті,

Тәттінің іші қатты,

Қаттының іші тәтті.

(Өрік)

4. Бұл не деген көп киім,

Жетпіс қабат көп киім.

Жаңбыр одан өтпейді,

Қабат - қабат тоны бар,

Түймелеуге жетпейді.

(қырыққабат)

5. Жатып жерде желінбейді,

Күз түскенде желінбейді.

(қауын)

Алтын күз: Ал, бүлдіршімдерім! Бүгін барлығың да өнерлеріңді көрсеттіңдер. Өнерлеріңе көп - көп рақмет. Өркендерің өссін, үлкен азамат болыңдар.

Мен сендердің өнерлеріңмен қатар тапқырлықтарыңа да риза болдым. Мен сендермен қоштасқым келіп отыр. Келесі кездескенше сау болыңдар, өнерлерің өркендей берсін.

Мұғалім: Рахмет саған Алтын күз! 

Мұғалім: Балалар, міне біздің күз мерекесіне арналған «Арайлы Алтын күз» атты ертеңгілігіміз аяқталды. Жомарт күздің сыйы жыл бойы халқымыздың ақ дастарқанына тойға қойылсын. Бәріміз бір - бірімізбен дос - бауыр болып, тату - тәтті өмір кешейік. 
Келесі мерекеге дейін аман сау болайық.

